
				এই পাতাটির মুদ্রণ সংশোধন করা প্রয়োজন। 
8WW বঙ্গের বাহিরে বাঙ্গালী ।
“প্ৰাতঃস্মরণীয় মহারাজা রামসিংহের নবপ্রতিষ্ঠিত বিদ্যালয়ে শিক্ষকতা করিবার জন্য র্তাহার ডাক পড়িল। কান্তিবাবু জয়পুরে আসিলেন। র্তাহার কৰ্ত্তব্যনিষ্ঠা ও কৰ্ম্মদক্ষতায় অল্পদিনেই স্কুলের সমূহ উন্নতি সাধিত হইল। গুণগ্ৰাহী মন্ত্রী হরিমোহন সেন কান্তিবাবুর গুণের বিশেষ পক্ষপাতী হইয়া উঠিলেন এবং মহারাজার সহিত তাহার, বিশেষ পরিচয় করিয়া দিলেন । রাজা ও রাজমন্ত্রীর সম্পূর্ণ অনুমোদনে কান্তিবাবু স্কুলটিকে একটী উচ্চশ্রেণীর কলেজে উন্নীত করিলেন এবং তঁহার অধ্যাপনাগুণে ও শিক্ষা-বিস্তারানুরাগ বলে এতদঞ্চলে তিনি আদর্শশিক্ষক আনন্ডের যশোলাভ করিলেন। রাজওয়াড়ার একপ্ৰান্ত হইতে অপরপ্রান্ত পৰ্য্যন্ত যাবতীয় রাজ্য হইতে ছাত্ৰগণ আগ্রহের সহিত আসিয়া তাহার শিক্ষাধীন হইতে লাগিল এবং অল্পদিনের মধ্যে কলেজটা সমগ্র রাজস্থানের উচ্চশিক্ষার কেন্দ্ৰস্থলে পরিণত হইল। কান্তিবাবু এই কলেজের প্রথম প্রিন্সিপাল হইলেন। তিনি যখন এই পদে অধিষ্ঠিত তখন তঁহাকে জয়পুরের রাজ্যশাসন সংক্রান্ত বহুবিষয়ে হস্তক্ষেপ করিতে হইয়াছিল এবং তাহাতেই মহারাজ তাহার কাৰ্য্যপরিচালনা শক্তির পরিচয় পান। কিন্তু যোবার এখানে ভীষণ দুর্ভিক্ষ দেখা দিয়া মৃত্যু, লুণ্ঠন, উৎপীড়নও আৰ্ত্তনাদে মাড়ওয়ারের ভয়ানক মরুভূমি ভীষণতর করিয়া তুলিয়াছিল সেই সময়ই র্তাহার কম্মদক্ষতা, শাসনদক্ষতা এবং রাজনৈতিক প্ৰতিভা পরিস্ফুট হইয়াছিল। সেইবার তিনি তঁহার সুবন্দোবস্তের গুণে সে সৰ্ব্বগ্রাসী দুর্ভিক্ষের কবল হইতে জয়পুরকে রক্ষা করিয়া ঐ রাজ্যের কর্ণধার হইবার যোগ্যতা সুপ্রতিষ্ঠিত করেন। তীক্ষদশী রাজা রামসিংহ এই বাঙ্গালী অধ্যাপকের মধ্যে রাজশক্তির পরিচয় পাইয়া তীহাকে ১৮৭৭ অব্দের প্রারম্ভে তাহার কৌন্সিলের । সদস্য নিয়োজিত করিলেন। এই পদে অধিষ্ঠিত হইয়া তিনি রাজ্যের যাবতীয় প্ৰধান ও প্রয়োজনীয় কাৰ্য সম্পাদনে সহযোগিতা করিতে লাগিলেন, কিন্তু রাজস্বBDBBDD SDDDBB SsgB DBDBDBDDYS DBDDS SBODSS SDB DBBB SL জয়পুরের রাজস্ব সম্বন্ধীয়-যাবতীয় তথ্য, ভূমির অবস্থা, জোতজমা, আদায় উসুল, প্রজাস্বত্ব প্রভৃতি বিশেষরূপে অধ্যয়ন করিয়া সমুদয় যেন স্বীয় নখদর্পণে রাখিয়াছিলেন । তিনি রাজ্যশাসন সংক্রান্ত অন্যান্য বিভাগের কাৰ্য্যপ্ৰণালীর মধ্যে গভীরভাৰে প্ৰবেশ করিয়া এবং রাজার সহিত প্ৰজার সম্বন্ধ, উভয়পক্ষের শক্তি প্ৰজাকুলের অভাব অভিযোগ প্ৰভৃতি আন্ড্যন্তরীণ প্রশ্ন ও , জয়পুর রাজ্যেয়

